
JULEN IMADINA - SAN FERMINETAKO ENTZIERROETAN ATERATZEN DEN HERNANIARRA

W Madinak azken 31 urteetan ez du hutsik egin San Ferminetan Wl Entzierroetan sentitzen duena esplikatzea oso zaila egiten zaio.

JULEN Madina hernania- L2
rra da, baina, Iruiako San
Ferminetako entzierroetan
ateratzen delako da ezagu-
nagoa. 14 urterekin atera
zen aurreneko aldiz, eta
31garren urtea du aurtengoa.
Soinketako irakaslea da lan-
bidez eta kirol munduari oso
lotuta dago. Aisialdian, kirola
eta dantza egitea oso gus-
tokoak ditu.

B Noiz eta nola hasi zinen
San Ferminetako entzierro-
etan ateratzen?

1971n atera nintzen lehenengo
aldiz, 14 urte nituela. Garai
hartan Ultzamako bailarara
joan nintzen anaiarekin eta
han genuen lagun talde batek
animatuta atera nintzen le-
henengo aldiz. Taldean entzie-
rroetan ateratzen zen aditu bat
zegoen eta hark animatuta ha-
si nintzen. Gaur arte ez dut
inoiz huts egin.

H Egiten al duzu prestaketa
berezia entzierrotarako?
Urte osoan kirol asko egiten
dut, beraz, fisikoki nahiko on-
do mantentzen naiz urte oso-
an. Baina, San Ferminetarako
zerbait gehiago prestatzen sai-
atzen naiz. Urtarrilean hasten
naiz eta korrika saioak egiten
ditut batez ere. Pesak ere egi-
ten ditut San Ferminetara in-
dartuta joateko.

H Behin entzierroan zaudela, - o
zezenaren aurrean zer senti-
tzen da?

Hori ezin da esplikatu. Bizitu
duenak bakarrik ulertu deza- [="
ke. Sentsazio hori azaltzea

ezinezkoa egiten zait. Guk

Julen Madina 14 urterekin hasi zen entzierroetan ateratzen.

gure artean ondo baino hobeto
dakigu zer sentitzen den, baina,
hori deskribatzea oso zaila da.

Bl Zezenak harrapatu edo
kolpe txarrik eman al dizu
sekula?

Ezer larririk ez, baina, sustoak
bai. 17 urte nituela, hasi 7Te-
lefonicatik eta plazaraino, 50
metrotan zintzilika eraman
ninduen zezenak. Duela lau
urte Miura batek harrapatu eta
lau saihets puskatu zizkidan.
Gainerantzean ezer ez, adar-
kada txiki bat edo beste baina
aparteko ezer ez.

B Entzierroetan zein da zu-
re funtzioa?

Zezenei tira egin eta plazarai-
no eramatea. Horregatik zeze-
nak ez dira ikutu behar, bidean
ez zaie oztoporik jarri behar.

B Entzierroko ibilbidean
zein zatitan irteten zara zu?
Eta zergatik?

Azkeneko zatian. Estafetatik
plazarainoko ibilbidea da nik
egiten dudana, 200 bat metro.
Zergatik? Azken zati hori 0so
berezia delako. Zati honetan
gertatzen diren gauzak eta
istorioak beste inon gertatzen
ez direlako. Zezena bukaera
aldera motelago ibiltzen da eta
bera menperatzeko aukera iza-
ten da.

l Aurtengo entzierroak zer
moduz?

Ni neroni oso ondo. Entzie-
rroa, berriz, urtetik urtera zai-
lagoa da. Lurra aldatu dute-
netik oso irristakorra dago eta
jendea ere geroz eta gehiago
ateratzen da. ()

EsSANDA BEZALA

“Atzoko entzierroan
susto txiki bat izan
nuen: zezenak ez ha-
rrapatzeko lurrera bota
eta zauri txiki bat egin
zidan”.

“Entzierroetan ateratzea
borroka pertsonala da.
San Ferminetako entzie-
rroak hasteko izugarriz-
ko gogoa izaten dugu
baina azkenerako buka-
tzeko gogoa ere bai”.

“Urtetik urtera, entzie-
rroetan zenbat eta gehi-
ago atera, zezenari bel-
dur eta errespetu han-
diagoa izaten zaio”.

“Zezena zure agindue-
tara edukitzea eta do-
minatzea ikaragarrizko
sentsazioa da. Era be-
rean zezenari begietara
begiratzeak indarra
transmititzen du”.

“Entzierroan, zezenak
azkenerako  malezia
hartzen du eta ‘gaizto-
tu’ egiten da. Entzierro-
an ibilita, gero plazan
zezenak arriskutsua-
goak dira”.

Il ARRAUNA - EuskaL Lica

Hernani-Ubis Pasaiako uretan, asteazkenean egindako entrenamendu proba fuertean.

Hernani-Ubis San Pedro eta Trintxerpeko
estropadetan izango ta gaur eta bihar

W Gaur 9 traineru aterako dira, erlojupean W Estropada 17:00etan hasiko da
W Hernani-Ubisek Euskal B Ligako 10 estropada jokatuko ditu aurten.

HERNANI-UBISek asteburu
gogorra du. Euskal Liga gaur
hasiko da. Hernaniko traine-
ruak bi estropada ditu, gaur
arratsaldean eta igande goize-
an.

San Pedroko bandera joka-
tuko da gaurko estropadan eta
9 traineru aterako dira, orden
honetan: San Pedro, Zarautz,
Zierbena, Lutxana, Hondarri-
bi B, Kaiku, Hernani-Ubis,

San Pedro B eta Kiriko. Estro-
pada erlojupekoa da.

Bihar, Trintxerpen

Gaur San Pedron eta bihar
Trintxerpen da Hernani, Goi-
zeko 11:30etan. Estropada er-
lojupean da, eta denera 9 trai-
neru: Ur Kirolak, Illunbe, San-
tander, Zarautz, Hondarribi B,
Hernani-Ubis, Pontejos, San
Pedro B eta Kiriko.

Euskal Ligan 10 estropada
Asteazkenean zuten zein estro-
pada egin aukeratzeko eguna.
Hernani-Ubisek aurten 10 egin-
go ditu, Euskal Ligaren barru-
an: San Pedro eta Trintxerpe-
koaz gain, Pedrefan, Pasaian,
Baionan, Castron, Colindre-
sen, Irunen, Sestaon eta Santo-
nan. Ligaz kanpokoak kontatu-
ta, denboraldi osoan 20 estro-
pada inguru egingo ditu. O

SAHARAKO UMEAK HERNANIN - HARRERA UDALETXEAN

Udalak Saharako umeei egindako harrera. Euskeraz ere hitz batzuk badakizkitela erakutsi zuten.

UDALAK harrera egin zien
atzo Saharatik etorritako ume-
ei eta hemen hartu dituzten fa-
miliei. Mertxe Etxeberria al-
kateak ongi etorria eman zien
denei, eta esan zien hemen
dauden bitartean, behintzat,
hernaniarrak izango direla.

Ondorenean, Jesus Rebo-
llo zinegotziak hartu zuen hi-
tza. Rebollok Saharako ume-
ak beren familian hartzen di-
tuztenak eskertu zituen, egiten
duten lanagatik.

Bestalde, Hernani Sahara-
ko Edcheira herriarekin seni-
detuta dago. Rebollok esan
zuen jestioak egin direla
hango alkatea Hernanira bisi-
tan etortzeko. Bukaeran, ume-

el motxila txiki bana eman
zieten. Saharako umeek astea
ondo planifikatuta dute: aste-
lehenean Urnietako piszinara

dijoaz, asteartean baserri bat
ikustera, asteazkenean Donos-
tiara, ostegunean Saharako jo-
koak, eta ostiralean ur festa.

. k¥ EUROLAN 4 x 4 (VOLVO ondoan) - T 943 33 10 06

UDARAKO ZINE ZIKLOA

‘Yo soy Sam'’ pelikula, gaur

W Gaueko 22:30etan Gudarien plazan.

H Hitz BiTaN

Atzo zuten azken eguna eta luntxa egin zuten Gazte Txokoan.

¢ KiroL UDALEKUAK

Kirol Udalekuetan ume gutxi xamar, baina, ibili
direnak gustora. Udalak aisialdirako aukera bat baino
gehiago eman dizkie aurtengo udaran umeei. Horien artean
Kirol Udalekuak (11-12 urtekoentzat). Kirol Udalekuak aurten
egin dira lehenengo aldiz, guraso eta ikastolek eskatuta.
Udaletxearen iritziz hala ere, eskatu askok egin dute, baina,
gutxi xamar apuntatu dira. Guztira 32 ibili dira uztailaren 1etik
12ra. Egin dituzten ekintzak: arrauna, piragua, zaldian ibili,
patinatu, tiroa arkuarekin, bizikletan 20 km Leitzaranen...
Begiraleek giro ona izan dutela esan digute eta umeak ere 0so
gustora zeuden. Gehiena gustatu zaiena: arrauna eta piragua;
gutxiena: oinez Astigarragaraino joan beharra.

¢/ JuBiLaTU ETXEA

Cabarcenora 2 autobus, gaur. Jubilatu Etxeak
Cabarcenoko parkera eskurtsioa antolatu du. Eskurtsio horrek ere,
beste askok bezala, jende asko animatu du. Bi autobus joango dira
Cantabriako parkera, animaliak ikusi eta egun pasara. Autobusak
gaur aterako dira goizeko 08:00etan, Atsegindegitik.

¢/ PELOTA

Hernaniko ‘Lauterdiko’ semifinalak. Urtero Her-
nanin Lauterdiko txapelketa jokatzen da, herriko pelotarien
artean. Txapelketa azken fasean sartu da eta gaur arratsaldean
semifinaletako 2 partidu jokatuko dira: kadeteetan, Xabier
Erdozio/Befat Aizpitarte; jubeniletan, loritz San Sebastian/
Mikel Otegi. Partiduak 16:00etan, kiroldegian.

V IKASLE ABERTZALEAK

Uztailaren 18tik 20ra, eskola ibiltaria. Ikasle
abertzaleak taldeak eskola ibiltaria antolatu du uztailak 18, 19
eta 20rako. Ibilbidea Lizarran hasi eta Araian bukatuko da.
Ibilaldian parte hartu nahi duenak Euskadiko Kutxako
3035.0038.9.4 038.0.06750.7 kontu korrontean 18 euro ingre-
satu beharko ditu. Hernanin, Garin tabernan eman daiteke
izena. Ibilaldirako autobusa Donostiatik aterako da uztailaren
18an, goizeko 08:30etan.

¢ BoLa

Igandean Anorgan. Bola tiraldia izango da, bihar igan-
dea, Aforgan. Tiraldia goiz eta arratsaldean izango da, eta
irabazleek trofeoa eta saria izango dute. (O

ZERBITZUAK
= TELEFONOAK + FARMAZIAK
DTaxiak: 943 550093 DEgunez: Correa
D Udaltzaingoa: 943 333288 Antziola 44
b DYA: 943 464622 = 943 551933
D Autobusak: 943 556662 DGauez: Ansa
D Anbulatorioa: 943 006666 Andoain. Grupo Ondarreta

D Jokalari anonimoak: 943 331103 = 943 591302

IRAGARKI MERKEAK

Neska bat behar da etxeko lanak egin eta umeak zaintzeko, 08:00etatik
15:00etara. & 943-555840 (15:00etatik aurrera)




